
Astudiaeth Achos ynghylch y  
Co-op

Mae’r newid yn yr hinsawdd a cholli 
bioamrywiaeth yn ddigwyddiadau go iawn 
sy’n bygwth bywydau. Maent eisoes yn 
effeithio ar y bwydydd rydym yn dibynnu 
arnynt, yr ecosystemau y mae pob math 
o fywyd yn dibynnu arnynt, a’r bobl sy’n 
cynhyrchu neu’n bwyta bwyd. 

Mae’r diwydiant bwyd yn allweddol o ran llunio 
sut mae’r blaned a’r bobl sy’n bywyd arni yn 
cael eu cynnal. Gyda’n gilydd, rydym yn wynebu 
heriau enfawr a chaiff dyfodol bwyd yn fyd-eang 
ei beryglu os na wnawn ni weithredu gyda’n 
gilydd i sbarduno newidiadau cadarnhaol.

Lansiwyd ein huchelgais Dyfodol Bwyd ym 
Medi 2018, ac mae’n nodi ein hymrwymiadau 
moesegol a chynaliadwy hyd at 2030.  Mae’n 
ysbrydoli ein cydweithwyr, ein cwsmeriaid, ein 
haelodau a’n cyflenwyr i weithredu gyda’i gilydd 
er mwyn sicrhau dyfodol iach a chynaliadwy.

Rydym wedi adeiladu ar y sylfaen hon yn 2021 â’r 
Cynllun Hinsawdd Deg Pwynt cynhwysfawr i fynd 
i’r afael â’n heffeithiau ar bob rhan o’n busnes 
a thu hwnt. Rydym wedi’n hymrwymo i leihau 
cyfanswm ein hallyriadau yn unol â gwyddoniaeth 
a chyflawni sero net erbyn 2040. Tra byddwn 
yn gweithio i leihau allyriadau, byddwn yn 
gwrthbwyso allyriadau o’n cynhyrchion ac 
o’n gweithrediadau. Mae’r cynllun yn nodi ein 

targedau, sydd wedi’u cymeradwyo gan 
Fenter Targedau Seiliedig ar Wyddoniaeth, yn 
unol â’r gostyngiad mewn carbon sy’n ofynnol 
i gyfyngu ar gynnydd mewn tymereddau byd-
eang a chyflawni nodau Cytundeb Paris.

Rydym yn cydnabod y bydd y newid yn yr 
hinsawdd yn effeithio’n anghyfartal ar bobl 
a chymunedau ledled y byd. Mae llawer o 
ffermwyr y byd yn byw mewn tlodi, ond mae 
llawer o’r bobl hyn ar reng flaen y newid yn yr 
hinsawdd, ac mae eu bywyd a’u bywoliaeth yn 
cael eu heffeithio heddiw gan hinsawdd fwy 
anwadal.

Rydym yn cefnogi pontio teg i ffermwyr, 
cynhyrchwyr a chymunedau yn y DU a thu 
hwnt. [AP(P4] [EP(P5] [AP(P6] Mae hyn 
yn golygu ysgwyddo cyfrifoldeb am ein 
hallyriadau ble bynnag y byddant yn digwydd, 
trwy gydweithio â’n cynhyrchwyr i leihau 
effeithiau carbon yn y gwledydd rydym ni’n 
cyrchu nwyddau ohonynt. Mae hefyd yn 
golygu rhoi cymorth ychwanegol i’r bob hynny 
yn Ne’r Byd sy’n llai abl i ddwyn traul y newid.

Rydym yn gweithio’n galed i sicrhau bod y 
cynhwysion rydym ni’n eu defnyddio yn ein 
cynhyrchion yn cael eu caffael mor gynaliadwy 
ag y bo modd, gan amddiffyn pobl a’r blaned. 

https://assets.ctfassets.net/bffxiku554r1/33loUAO0RPEGpLnXNeIA3b/83edfa24d992b01ae1e9d846161f6cd7/Future_of_Food_report_FINAL.pdf
https://www.coop.co.uk/climate

•	 Mae 100 y cant o’n hôl troed soi yn 
destun un o ardystiadau’r Ford Gron ar 
soi Cynaliadwy (RTRS) trwy gyfrwng 
credydau, i gefnogi cynhyrchu soi yn 
gyfrifol. Fel rhan o’n hymrwymiad ynghylch 
soi, ydym ni hefyd yn cydweithio â’n 
cyflenwyr i sicrhau y bydd 100 y cant o’r soi 
yn cael ei gynhyrchu heb ddatgoedwigo a’i 
gaffael yn gynaliadwy erbyn 2025. 

•	 Mae 100 y cant o’n siwgr a werthir mewn 
bagiau yn cael ei ardystio gan Masnach 
Deg, a’r siwgr a ddefnyddir fel cynhwysyn 
yn ein cynhyrchion siocled 

•	 Mae’r rwber yn ein menig rwber yn cynnig 
buddion i dyddynwyr yn Sri Lanca trwy 
drefniant â Traidcraft 

Rydym yn cefnogi’r defnydd o gynlluniau 
ardystio dibynadwy fel dull i ganiatáu i 
fusnesau roi cymorth pwysig ac arwyddion 
cadarnhaol ynghylch y farchnad i ffermwyr 
sy’n cynhyrchu’n gynaliadwy. Fodd bynnag, 
rydym yn cydnabod nad yw ardystio ei hun 
yn ddigon i sbarduno newid sy’n ddigon eang 
ac yn digwydd yn ddigon cyflym, a heb fwy 
o weithredu ar y cyd, ni fyddwn yn llwyddo 
i fynd i’r afael â datgoedwigo. Rydym yn 
cyfranogi’n weithgar yng ngwaith grwpiau 
traws-ddiwydiant i ysgogi newid ar raddfa 
fwy, ac rydym yn cydweithio â Sŵ Caer i 
gefnogi ailgoedwigo yn Borneo fel rhan o’n 
dull adferol.

Rydym ni wedi cydweithio â rhanddeiliaid i nodi 
ein 30 cynhwysyn allweddol, sy’n caniatáu i ni 
ganolbwyntio ein gweithredu ar y cynhwysion 
hynny y mae eu caffael yn peri’r risgiau mwyaf. 
Yn ein cynhyrchion a werthir â’n brand ein 
hunain, rydym yn defnyddio ardystiadau i 
sicrhau y cyflawnir safonau gofynnol mewn 
cadwyni cyflenwi sy’n peri risg i goedwigoedd: 

•	 Mae 100 o’r olew palmwydd yn destun un o 
gynlluniau’r Ford Gron ar Olew Palmwydd 
Cynaliadwy (RSPO) ac mae 95 y cant ohono 
wedi’i ardystio’n ffisegol 

•	 Mae o leiaf 95 y cant o’r cynhyrchion 
mwydion coed a phapur wedi’u hardystio 
gan yr FSC neu wedi’u hailgylchu, ac mae’r 
5 y cant arall wedi’u hardystio gan PEFC 
(Rhaglen ar gyfer Cymeradwyo Ardystio 
Coedwigoedd)  
 

•	 Mae 100 y cant o’r coco (yn cynnwys coco a 
ddefnyddir fel cynhwysyn) yn goco Masnach 
Deg ac mae dros 90 y cant wedi’i ardystio’n 
ffisegol 

•	 Mae 100 y cant o’n cig eidion ffres a’r cig 
eidion a ddefnyddir fel cynhwysyn wedi’i 
ardystio gan Gynllun Tractor Coch Prydain, 
mae ein cig eidion tun yn Ewropeaidd 

•	 Mae 100 y cant o’n coffi yn gynnyrch 
Masnach Deg. Lle defnyddir coffi fel 
cynhwysyn, bydd cynhyrchwyr Masnach Deg 
yn elwa

Yn olaf, gwyddom fod natur yr her
yn mynnu deddfwriaeth ystyrlon. Rydym yn
galw am y Bil Amgylchedd sydd ar ddod
i gyflawni deddfwriaeth gadarn i amddiffyn 
coedwigoedd naturiol rhag bygythiad 
datgoedwigo.

Mae angen chwarae teg, felly mae angen i 
bob un busnes gynnal diwydrwydd dyladwy 
ystyrlon wrth gyrchu nwyddau sy’n peryglu 
coedwigoedd: mae hyn yn hanfodol o gofio 
bod datgoedwigo byd-eang un o’r prif 
gyfranwyr at newid yn yr hinsawdd.

https://www.coop.co.uk/environment/sustainability/soy-commitment
https://www.coop.co.uk/environment/sustainability/soy-commitment
https://www.coop.co.uk/our-suppliers/fairtrade/fairtrade-sugar
https://assets.ctfassets.net/5ywmq66472jr/CGdPBceu9p3qmpzQTpb1Z/456bf254178a3053d52bdf76b1134ad4/Co-operate_report_2020_Final_.pdf#page=70
https://assets.ctfassets.net/5ywmq66472jr/CGdPBceu9p3qmpzQTpb1Z/456bf254178a3053d52bdf76b1134ad4/Co-operate_report_2020_Final_.pdf#page=70
https://colleaguestories.coop.co.uk/2020/06/05/wildlife-returns-a-conservation-update-from-chester-zoo-in-borneo/
https://www.coop.co.uk/sustainability/responsible-sourcing
https://www.coop.co.uk/sustainability/responsible-sourcing/palm-oil
https://www.coop.co.uk/our-suppliers/fairtrade/fairtrade-cocoa
https://www.coop.co.uk/our-suppliers/british
https://www.coop.co.uk/our-suppliers/fairtrade/fairtrade-coffee

